
ՈՐՈՇՄԱՆ ՆԱԽԱԳԾԻ
	1. ՀՀ պետական գույքի կառավարման կոմիտե
	25.07.2022թ.

	
	          N 01/11.12/5031-2022

	1.Նկատի ունենալով, որ Նախագծի 1-ին կետով նախատեսվող՝ ՀՀ ոստիկանությունից հետ վերցվող նույն գույքն է նվիրաբերվելու Լեռնային Ղարաբաղին, ուստի Նախագծի վերնագրում՝ «նվիրաբերելու» բառից առաջ լրացված «գույք» բառը հանել։
2.Նախագծի նախաբանից հանել նաև «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասին կատարված հղումը, քանի որ այն վերաբերում է պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքի ձևավորմանը, այսինքն պետական կամ ենթակա պետական մարմնին գույք հանձնելուն (ամրացնելուն), մինչդեռ Նախագծով որևէ պետական կամ ենթակա պետական մարմնի գույք չի հանձնվում (ամրացվում)։ Այս առումով Նախագծի նախաբանում՝ «մասերի» բառը փոխարինել «մասի» բառով։
3.Հաշվի առնելով այն հանգամանքը, որ ՀՀ քաղաքացիական օրենսգրքի 605-րդ հոդվածի 1-ին մասի իմաստով նվիրաբերությունը հանրօգուտ նպատակներով գույքի կամ իրավունքի նվիրատվությունն է, ուստի Նախագծի 1-ին կետում նշված տրանսպորտային միջոցները Լեռնային Ղարաբաղի  ոստիկանությանը փոխանցելը չի կարող դիտարկվել որպես հանրօգուտ նպատակ։ Առաջարկում ենք Նախագծի 1-ին կետում՝ «ոստիկանությանը փոխանցելու նպատակով» բառերը փոխարինել այլ ձևակերպմամբ, օրինակ՝ «ոստիկանության կարիքների համար օգտագործելու պայմանով» կամ «ոստիկանությանը պատվիրակված լիազորությունների իրականացման նպատակով»։
4.Նկատի ունենալով, որ նվիրաբերվող տրանսպորտային միջոցները ենթակա են պետական հաշվառման, ուստի Նախագծի 2-րդ կետում՝ «հանձնման-ընդունման» բառերից հետո լրացնել «և պետական հաշվառման» բառերը։

	2. ՀՀ ֆինանսների նախարարություն
	27.07.2022թ.

	
	    N 01/4-1/13390-2022

	   Առաջարկություններ և առարկություններ չկան։

	
Ընդունվել է ի գիտություն



                                                                                                                                               ՀՀ ոստիկանություն
